Amos

Kapas akom
I. Iten ei puk: Amos, pun mine a mak lon, an
kapasen osuni me Kiinaan. Wewen ei it Amos:

Eman mi uwei och wosochou.
I1. Chon makei ei puk: Amos

III. Itelapemongen ei puk: Kot a oput fofor mi
ngau, an kewe alliik ra pin.

IV. Kapas aiichean ei puk: Ewe soufos Amos a
afalafala ekewe chon Israel pwe repwe aier
seni ar tipis.

V. Masouen ei puk Amos: Ei mwian Amos
i ewe aemaniin soufos a mak chomong an
kewe afalafal. Inamwo ika i eman chon Juta
seni ewe telinimw Tekoa, nge a afalafal ngeni
ekewe chon Israel, ewe mwin Efeng, ara-
pakan ngeni ewe ier 760 mwen Kraist (B.C.).
Ei fansoun eu fansoun pisekisekila, eu fan-
soun achocho lon pekin lamalam me eu fan-
soun nonom fin kinamwe. Nge Amos a Kiina
pwe ekewe chon woiimong chok ra pisekisek-
ila pokiten ar pwiingingau ngeni ekewe chon
woiingau o ariafoiiiir A pwal kiina pwe ar
achocho lon pekin lamalam esap seni lon
leluker, nge ar nonom fan kinamwe esap let.
Amos a afalafal fan pwora, pwe Kot epwe
apwiingii ekewe chon Israel. A fonoor pwe
repwe edanifochei pwiingiidch usun eu chanpupu
a pupufochofoch. A iira, “Eli Kot, ewe Samol
mi Unusen Manaman epwe iim6iim6ch ngeni

z:él(l)ls(;awe mi chiien manau me lein chon Israel”
VI. Tettelin masouen ei puk:
Kapasen osuni usun feiengauen chon ekewe

mwu Unukln Israel 1.1-2.5
Kapasen osuni usun feiengauen chon Israel 2.6-

6.14
Kiinaan Amos usun an Kot apwing 7.1-9.10

Kapasen osuni usun dn Kot epwe aliwiniseféali
chon Israel o afisisefali mwuur 9.11-15

Kapasen apwiing fandsengesin chon ekewe mwii

Untikiin Israel
1.1-2.5 _
1Tkkei ekewe kapas &n Am, eman chon masen

sip seni Tekoa. Ruu ier mwen ewe chechechin
fanu, lupwen Usia a king lon Juta, nge Jeropoam
noun Jehoas we aking lon Israel, Kot a pwéri ngeni
Am ekei mettoch fanédsengesin Israel. =

2Twe, Am a Ura,
“Ewe Samol mi Lapalap a letidmong le kokko seni

ewe chuk Sion
0 aronga mwelian seni Jerusalem.

Ekewe lenien enen sip ra pwasala,

ewe fetil won ewe chuk Karmel a aiolol.” #
3 Iei alon ewe Samol mi Lapalap, “Chon

Tamaskus ra chok sopwela le fori tipis, iei mine
upwe fokun apwiingtitir. Ra wichi chon Kiliat ren
pisekin wichiwich seni mécha, usun eman a wichi

umwun wiich. . _
4 Jei mine Upwe tinala ekkei pwe epwe kenala

imwen ewe king Hasael me ekewe imwen maun
mi pochokil dn Penhatat.

% 1:1: 2.King 14.23-29; 15.1-7; 2.Kron 26.1-23 % 1:2: Sow 3.16

5 Upwe ataetiu asamalapen ewe telinimw

Tamaskus o drala chokewe mi imweimw lon
ewe lemolun Awen, pwal dtewe mi nemenem lon

Peteten. Iwe, ekewe chon Siria repwe oola Kir.”
Iei usun mine ewe Samol mi Lapalap a apasa.

6 Iei alon ewe Samol mi Lapalap, “Chon Kasa
ra chok sopwela le fori tipis, iei mine Upwe fokun
apwinguir. Ra liapeni chon eu mwi meinisin o
amoOmoOrela ngeni chon Etom.

7Iei mine Upwe tinala ekkei pwe epwe kenala tit-
tin ewe telinimw Kasa me an kewe imwen maun
mi pochokil.

8 Upwe drala ekewe mi nemenem lon Astot
me Askalon. Upwe maun ngeni chon Ekron,
tori ekewe chon Filistia mi chiien manau repwe
rosola.” Iei usun mine Kot ewe Samol mi Lapalap
a apasa. ¥

9Tei alon ewe Samol mi Lapalap, “Chon Tirus
ra chok sopwela le fori tipis, iei mine Upwe fokun
apwinguir. Ra liapeni o amdmola chon eu mwi
meinisin ngeni Etom, nge resap chechemeni ewe
pwonen pwipwi.

10 Tei mine tipwe tinala ekkei pwe epwe kenala
tittin ewe telinimw Tirus me an kewe imwen
maun mi pochokul”

11]ei alon ewe Samol mi Lapalap, “Chon Etom
ra chok sopwela le fori tipis, iei mine tipwe fokun
apwilnguir. Ra tapweri pwiir kewe chon Israel
fan ketilas, nge resap eéni tong ngeniir. Esap wor
aukukin ar song, nge ra chok amwaochtifochei.

% 1:8: Ais 14.29-31; Jer 47.1-7; Is 25.15-17; Sow 3.4-8; Sef 2.4-7; Sek
9.5-7

12 Tei mine tipwe tinala ekkei pwe epwe kenala
ewe telinimw Teman me ekewe imwen maun mi
pOchokil lon Posra.” #

13Tei alon ewe Samol mi Lapalap, “Chon Amon
ra chok sopwela le fori tipis, iei mine tpwe fokun
apwinguur. Ra tileni luken fefin mi pwopwo me
lon Kiliat, lupwen ar maun fin iten ar repwe

awatteela kidnnin fander. _
14 Tei mine lpwe akiiw eu ekkei pwe epwe ke-

nala tittin ewe telinimw Rapa me an kewe imwen
maun mi pochokul. Epwe wor arukak lon ewe
ranin maun, nge ewe maun epwe usun chok eu

mélﬁmél. . e e e e
15 Ar we king me ndtin kewe ndtiwis repwe oola.”

Iei usun mine ewe Samol mi Lapalap a apasa. #

2

1Iei alon ewe Samol mi Lapalap, “Chon Moap
ra chok sopwela le fori tipis, iei mine tipwe fokun
apwinguur. Ra kenala chiin ewe kingen Etom tori
ra wiliti falang.

2 Tei mine Upwe tinala ekkei pwe epwe kenala
Moap me ekewe imwen maun mi pochokul lon
Keriot. Ekewe chon Moap repwe méla, lupwen
epwe fis akiirangen maun, lupwen ekewe sounfiu
repwe arukak o ettiki rappwa.

3 Upwe niela ewe chon nemenem me lon Moap

me nouwisen ewe fani meinisin.” Iei usun mine
ewe Samol mi Lapalap a apasa. #

% 1:12: Ais 34.5-17; 63.1-6; Jer 49.7-22;1s 25.12-14; 35.1-15; Op 1-14;
Mal1.2-5 % 1:15: Jer49.1-6; Is 21.28-32; 25.1-7; Sef2.8-11 < 2:3:
Ais 15.1-16.14; 25.10-12; Jer 48.1-47; Is 25.8-11; Sef 2.8-11

4 Tei alon ewe Samol mi Lapalap, “Chon Juta
ra chok sopwela le fori tipis, iei mine tipwe fokun
apwlnguur. Ra pottala ai kewe alliik, nge resap
timwlnu ai kewe pwiiling. Ra tokola ren anumwal,
mine ar kewe lewo ra fen angang ngeni.

> Iei mine Upwe tinala ekkei pwe epwe kenala
Juta me ekewe imwen maun mi pochokil me lon
Jerusalem.”

Kapasen apwtling fiindsengesin chon Israel
2.6-16

6 Jei alon ewe Samol mi Lapalap, “Chon Israel
ra chok sopwela le fori tipis, iei mine tipwe fokun
apwingulir. Ra amomola ekewe chon pwiing
ngeni moni pwe repwe amanau, ra pwal amomola
ekewe chon mwelele resap tongeni mwo nge
mondtiu liwinimangen eu pea chori.

7 Ra chok ipweri ekewe chon wdiingau usun
eman aipwetiu won pwil o atoka seni ekewe chon
riafdli pwiingiin ar kapwiing. Eman mwén me
saman ra konopok ren eman chdk chon angang
fefin. Iei usun ra apiningaua pinin itei.

8 Ra konola tiniikiin iteiten rongen asor lon man-
gaku ra angei seni chon wotlingau pwe asisilen ar
liwinimang. Ra tinlimi wain lon imwen ar we kot,
ekewe wain ra angei seni chokewe miliwinimang
ngeniir.

9 Nge pokitemi, dmi nei aramas, lia wesewesen
arosala ekewe chon Amor, chokewe mi langatam
usun ekewe ira setar o pochokil usun ekewe ira
ook. #

% 2:9: Tut 3.8-11

10 Ja emwenikemiiwu seni ewe fanii Isip o
emwenikemi lon ewe fantiap0 lon Ukukin faik
ier. Ua ngenikemi faniien ekewe chon Amor pwe
oupwe fanteni.

11a filét4 ekoch me lein noiimi kewe mwén pwe
repwe soufos, pwal ekoch me lein ekewe altial
pwe repwe Nasir. Ifa usun, esap iei usun, dmi chon
Israel? Ngang ewe Samol mi Lapalap uia kapas.

12 Nge ami oua alini ngeni ekewe Nasir wain o
allik ngeni ekewe soufos pwe resap osuni.

13Tei mine tipwe chounikemiitiu pwe oupwe tik-
itik usun efoch woken a tikitik ren choun wosan
wiich.

14 Atekewe mi miittir le sd resap tongeni si,
ekewe chon pochokiil epwe Kisila ar pochokil, nge
ekewe sounfiu resap tongeni piisin amanaueer.

15Ekewe chon esefich repwe kuf, ekewe sounfiu
mi mittir le si resap tongeni su, nge ekewe chon
wawa oris resap pwal tongeni puisin amanaueer.

16 Pwal ekewe mi fokun pwora me lein ekewe
sounfiu repwe likitala pisekir o siilon ena ran.” Iei
usun mine ewe Samol mi Lapalap a apasa.

3

Wisen ewe soufos
3.1-8
1 Ami chon Israel, oupwe rongorong ekei kapas
ewe Samol mi Lapalap a apasa usumi, ami chon
ewe mwu meinisin i a emwenawu seni ewe fanu
Isip.
2 “Ami chok Uia filikemiita seni lein chon ekewe
mwu meinisin won fantifan. Nge pokiten ami

% 2:11: Num 6.1-8

kewe tipis ra kon fokun ngau, iei mine tipwe fokun
apwungukemi.”

3 Ifa usun, ruoman aramas ra tongeni
mwinemwin ika resap mwo tipeeufengen me
mwan?

4 Ifa usun, eman laion epwe worliwOr me lein
wollap are esap wor liapan? Ifa usun, eman
nienifon laion epwe ngiingli me lon pwangan are
esap wor mine a liapeni?

5 Ifa usun, eman machang epwe tup lon eu
likatup are esap wor paalon? Ifa usun, eulikapich
epwe pich are esap wor och a tup lon?

6Ifa usun, aramas resap niuokus lupwen raron-
gorong tikin rappwan maun me lon eu telinimw?
Ifa usun, epwe fis feiengau lon eu telinimw, are
ewe Samol mi Lapalap esap awarato?

7 Ellet, Kot ewe Samol mi Lapalap esap fori och
ika esap pwéri mwo mine a ekiekietd ngeni ndin
chon angang ekewe soufos.

8 Are eman laion a worliw0r, i6 esap niuokus?
Are Kot ewe Samol mi Lapalap a kapas, i0 esap
asilefeili an kapas?”

Samaria epwe feiengau
3.9-4.3
90upwe asile ngeni chokewe minom lon ekewe
imwen king me lon Astot pwal me lon Isip o
ura, “Oupwe amwichafengenikemi won ekewe
chukun Samaria pwe oupwe kiina ewe fitikoko mi
watte a fis lon, pwal ar ariafouiti aramas.”
10Tei alon ewe Samol mi Lapalap, “Ekei aramas
resap silei ar repwe fori mine a pwiing, ir chokewe



AMOS 3:11 viii AMOS 4:1

miamasoua imwer kewe imwen king ren pisek ra
angei fin mwanewus me sola.

11 Jei mine chon oputeer repwe tolong lon
fanier, repwe ataetiu ar kewe imwen maun mi
pochokil o soldni pisekir mi nom lon imwer kewe
imwen Kking.”

12 Tei alon ewe Samol mi Lapalap, “Usun eman
chon mas a angei seni awen eman laion ruofoch
pechen eman sip ika eu seling chok, iei usun ekoch
chok chon Israel mi nom lon Samaria repwe kiina

manau me lein chokewe mi mot won ar kewe
lenien mot mi pwetete lon ei fansoun.”

13]ei alon Kot ewe Samol mi Lapalap, ewe Samol
mi Unusen Manaman, “Oupwe auselinga aloi o
fonou ekewe mwirimwirin Jakop.

14Lon ena fansoun, lupwen tipwe apwiingii chon
Israel pokiten ar tipis, Upwe atai ekewe rongen
asor lon Petel. Iwe, médchdn ekewe rongen asor
repwe kup o turutiu lepwil. »

15 Upwe atai imwer kewe imweimwen lon fan-
soun patapat me imwer kewe imweimwen lon
fansoun pwichikar. Ekewe imw mi fout ngeni
ngiin alafant repwe tatiu, nge ekewe imw watte

repwe tala.” Iei usun mine ewe Samol mi Lapalap
a apasa.

1Oupwe rongorong ekei kapas, dmi fin Samaria
mi kitinupula usun ekewe kow lon Pasan mi
amongooch. Oua ariafoliii ekewe chon wotingau
0 purétiu ekewe chon mwelele, oua pwal Ureni
pwiliiemi kewe pwe repwe uwato iniimemi sakau.

% 3:14: 2.King 23.15

2 Kot ewe Samol mi Lapalap mi pin a eéni eu
akapel o lra, “Epwe fokun war ewe fansoun,
lupwen repwe efikemiila ren 6, repwe efikemiila

meinisin usun ik. .
3Repwe atokemiiwu me lon pwangen tittin ewe

telinimw eman me eman seni awenewenen en me
lenian o aturukemiiwu ngeni ewe chuk Hermon.”

Iei usun mine ewe Samol mi Lapalap a apasa.

Chon Israel resap kaid seni din Kot apwiing
4.4-13
4Tei alon Kot ewe Samol mi Lapalap, “Ami chon
Israel, oupwe feila Petel o fori tipis, oupwe feila
Kilkal o achomongala &mi tipis. Oupwe uwato dmi
kewe asor iteiten lesosor pwal dmi kewe leengol
iteiten ullngat ran.
5 Oupwe keni pilawa mi wor iis lon pwe ami

kewe asoren Kkilisou o sikesik usun d&mi kewe asor
oua uwato seni pusin letipemi. Oupwe aingaing

wor, pun iei usun oua efich.”

6Jei alon ewe Samol mi Lapalap, “Ngang ewe mi
awarato lengita lon dmi kewe telinimw meinisin,
pwe esap wor enemi lon leniemi kewe. Iei mwo
nge ami ousap liwinto rei.

7 Ua pwal amwochii senikemi iit lon fansoun
epwe fokun wor it fin iten fotimi ird. Ua
apungitiu it won eu telinimw, nge tisap apungatiu
won pwal eu. Ut a plinglitiu won eu malamal, nge
pwal ewe eu maldmal esap pling tit won.

8 Tei mine aramasen ekoch telinimw ra feila
ngeni pwal eu telinimw fan ar moror pwe repwe

un koluk, nge esap naf ngeniir. Iei mwo nge dmi
ousap liwinto rei.

9 Ja awarato moi me mesenipik won tanipimi
me dmi tanipin wain pwe repwe atarala. Ekewe
lifichimas ra enala dmi kewe ird fiik me ird olif. Iei
mwo nge ami ousap liwinto rei.

10Ua tinato métter leimi usun tia fori me lon Isip.
Ua niela notimi kewe aliial lon maun o angeala
notimi kewe oris. Ua aura pwotliimi ren pwom-
achen ekewe somé me lon leniemi. Iei mwo nge
ami ousap liwinto rei.

11Ja niela ekoch me leimi usun iia niela ekewe
chon Sotom me Komora. Nge chokewe mi chiien
manau me leimi ra usun esop mwiuch a katowu
seni ekkei. Iei mwo nge ami ousap liwinto rei.” Iei
usun mine ewe Samol mi Lapalap a apasa.

12“Tei mine lipwe apwiingiikemi, &mi chon Israel.
Pokiten Upwe fori ei, &mi chon Israel oupwe amo-
lakemiita pwe oupwe churiei, ngang dmi we Kot.”
13 Kot ewe mi alapalapa ekewe chuk
o fori asepwal.

A pwiri an ekiek ngeni aramas.

A fori mallen rdn me rochopwak

o nemeni unusen fantifan,

itan Kot ewe Samol mi Unusen Manaman.

S

Kot a kapas pwe aramas repwe ekieksefiil
5.1-27
1 Ami chon Israel, oupwe rongorong kapasen ei
koltin kechii tipwe eéni fan dsengesimi,
2“Ewe fopwiil Israel a turula,
nge esap fokun chiien Usefélita.

% 4:11: Ken 19.24

A katurula won pusin fantan,
nge esap wor eman a autai”

3 Iei usun mine Kot ewe Samol mi Lapalap a
apasa, “Are engerou sounfiu repwe towu seni eu
telinimw me lon Israel, iptikia chok repwe liwin-
sefdl. Nge are ipuiki sounfiu repwe towu seni pwal
eu, engol chok repwe liwinsefal.”

4Tei usun mine ewe Samol mi Lapalap a Ureni
chon Israel, “Oupwe kiittaei pwe oupwe manau.

5 Qusap kiittaei lon Petel, ousap feila Kilkal ika
Persepa. Pun chon Kilkal repwe oola, nge Petel
epwe tala.”

6 Oupwe kiitta ewe Samol mi Lapalap pwe
oupwe manau. Are ousap kiitta i, epwe feito won
chon Israel usun eu ekkei. Ewe ekkei epwe kenala
ekewe aramasen Petel, nge esap wor eman epwe
tongeni kunuela.

7 Feiengauen chokewe mi sorei mine a
pwiingiidch o purétiu mine a pwing.

8 Ewe Samol mi Lapalap a fori ekewe fi iter mw-
eriker me Onion.

A siwili rochokichin rochopwak ngeni saram o
awili ran ngeni pwin.

A angei kolukun lematau o ninatiu won fantfan.

Itan ewe Samol mi Lapalap. #

9 A awarato feiengau won ekewe mi pwora, pwe
ar kewe imwen maun mi pochokiil ra tala.

10 Ami oua oput &dtewe mi péliieni mine a
pwingingau lon kapwiing, oua pwal oput dtewe
mi edni kapas mi let.

% 5:8: Hiop 9.9; 38.31

11 Qua ariafoéiiii ekewe chon woiingau o eriani
seniir ar kewe wiich. Iei mine, inamwo ika oua
ateta imw seni fau mi fal, nge ousap nonom lor.
Inamwo ika oua fotuki tanipin wain mi fokun
miirina, nge ousap iin wain seni.

12 Pun 1a silei pwe dmi kewe f6foringau ra
chomong, nge &mi kewe tipis ra watte. Ami oua
ariafoiii ekewe chon pwing o angei lifangen
amichimich, oua pwal epeti ekewe chon mwelele
pwe resap angei ar pwung me lon kapwiing.

13TJei mine ekewe mi mirit repwe fanafanalalon
ena fansoun, pun ena fansoun a ngau.

14 Oupwe fori mine a pwiling nge sap mine a
ngau, pwe oupwe manau. Mirin, Kot ewe Samol
mi Unusen Manaman epwe etikemi, usun oua
apasa.

15 Oupwe oput mine a ngau o efich mine a
pwing. Oupwe edni wenechar me lon kapwiing.
Eli Kot ewe Samol mi Unusen Manaman epwe
UumOUmoch ngeni chokewe mi chiien manau me
lein chon Israel.

16 Nge pokiten dmi tipis, Kot ewe Samol mi Un-
usen Manaman a apasa, “Epwe wor ngungures
lon ekewe lenien chulap me lon ewe telinimw me
puchoriin riafoti me lon ekewe al meinisin. Repwe
kori ekewe chon angang lon tanipi pwe repwe
feila o ngiinglires, fiti chokewe mi angei liwinir le
eédni ekewe kollin kechti.

17 Epwe wor nglinglires lon ekewe tanipin
wain meinisin, pun ngang Upwe feito pwe tpwe
apwingukemi” Iei usun mine ewe Samol mi
Lapalap a apasa.

18 Feiengauemi dmi mi Osiikiisiki rinin ewe
Samol mi Lapalap. Pwota oua mochen pwe epwe
war eirdn? Pun ei ran epwe eu ranin rochopwalk,
nge sap eu ranin saram.

19 Epwe usun chok are eman aramas epwe si
seni eman laion, nge a churi eman pear. Ika usun
chok are eman epwe stilong lon imwan o itetd won
etippan, nge eman serepenit a kKiiw.

20 Ranin ewe Samol mi Lapalap epwe eu ranin

rochopwak nge sap saram, epwe eu rinin toputop
nge sap saramaram.

21 Ewe Samol mi Lapalap a tira, “Ua oput dmi
kewe chulap mi pin. Usap fokun pwapwaitiir.

22 Inamwo ika oua edni asoren kek ngeniei me
asoren mongo, ngang Usap etiweer. Usap pwal ne-
nengeni dmi edni asoren kinamwe néimi méntn
asor mi kitinup. =

23 Oupwe atoaua seniei aklirangen dmi kol, tisap
mochen rongorong ngingin nguimi kitar.

24Nge oupwe eédnifochei pwiinglidch ngeni ekewe
chon wolngau, usun eu chanpupu a pupufo-
chofoch. Oupwe chok fori mine a pwiing, usun
koluk a chok putiu.

25 Ami chon Israel, ifa usun, oua uwato rei asor
me lifang lon ekewe faik ier me lon ewe fantiap6?

26 Apwi! Nge oua eki ekewe uluulun aniimwal,
ewe uluulun Sakut dmi we king me ewe uluulun
Kaiwan ami we koten fi oua pusin fOriir.

27Pokiten oua chiien fel ngeni uluulun antimwél,
upwe tinikemiila pekilan Tamaskus pwe oupwe

% 5:22: Ais 1.11-14

oola.” Iei alon ewe Samol mi Lapalap, itan ewe
Samol mi Unusen Manaman. #

6

Israel epwe tala
6.1-14
1 Feiengauemi &mi mi nonoméch lon Sion, &mi
mi mefi kinamwe lon Samaria, pwal dmi mwén
mi itefoila mi nom lon eu mwu mi itefoila, ami
chokewe chon Israel ra feito remi pwe repwe Kkiitta

alilisir senikemi. o
2 Oupwe feila o katol ewe telinimw Kalne.

Seni ikenan oupwe feila Hamat ewe telinimw mi
watte, mirin oupwe feitiu Kat ewe telinimwen
chon Filistia. Ifa usun, ekei mwii ra 6ch seni mwiin
Juta me Israel? Ifa usun, fanter a watte seni
fantemi?

3 Ami ousap mochen likii pwe ewe rénin feien-
gau a arap, nge ren ami fofor oua chok amittirato
ewe ran.

4 Feiengauemi dmi mi kon won peet mi fout
ngeni ngiin dlafant o as0s0 won lenien mot mi
pwetete, dmi mi ochei fituken nienifén sip me
fituken nienifén kow mi kitinup.

5 Qua kol fan kitar usun Tafit o fori pisekin

1ikettik. .o . . . . . .. .
6 Oua 1in wain lon sepi o epitikemi 16 mi fokun

pwokus, nge ousap letipeta pwe Israel a tala.

7Iei mine dmi oupwe akom lein chokewe repwe
oola. Ami kewe kametip me fansoun pwapwa
repwe ukutiu.

% 5:27: F6f7.42-43

8 Iwe, Kot ewe Samol mi Lapalap a eéni akapel
pusin itan, Kot ewe Samol mi Unusen Mana-
man a apasa, “Ua oput dn ekewe chon Israel
lamalamtekia o anioputa imwer kewe mi watte o
ling. Upwe asechalong ar we telinimw me mein-
isin mine a nom lon lep6tiin chon oputeer.”

9Iwe, are a chlien wor engol aramas lon eu imw,
ir meinisin repwe maéla.

10 Miirin, méardrin ewe aramas mi maéla, dtewe
mi wisen fOri angangen peias, epwe uwawu ewe
soma seni lon ewe imw. Iwe, epwe kokkoOlong ren
ewe mi chiien manau lon ewe imw, “Ifa usun, mi
chiien wor eman a nom redm?” Nge dtewe epwe
palieni, “Apwi.” Mirin epwe Uralong ren, “Kopwe
fanafanala. Pun sisap fokun foini iten ewe Samol
mi Lapalap.”

11 Twe, lupwen ewe Samol mi Lapalap epwe
atowu an allik, ekewe imw watte me ekewe imw
kiiklin repwe tatakisitiu.

12 Ifa usun, oris ra sa won achau? Ifa usun,
eman a tuw won achau ren dtemwanin kow? Nge
ami oua sorei pwingliiOch ngenipoison, nge pwing
oua sorei ngeni pwilngingau.

13 Qua aingaing pokiten oua liapeni ewe telin-
imw Lotepar *, oua sikesik o apasa, “Aia liapeni
Karnaim * ren pusin &m pochokal.”

14 Nge iei alon Kot ewe Samol mi Unusen Man-
aman, “Upwe awarato chon eu mwii pwe repwe
maun ngenikemi, dmi chon Israel. Repwe ari-
afoliiikemi seni ewe al mi ale ngeni Hamat mi nom

6:13: wewen Lotepar esor T 6:13: wewen Karnaim mécha
asisilen pdchokil

efeng tori ewe 0liwdn Arapa mi nom 0r.”

7

Uliingat kiinaen Amos usun feiengau: Lifichimas,
ekkei me selin awenewen
7.1-9

1 Iwe, a wor Kiinaei seni Kot ewe Samol mi La-
palap. Ua kiina pwe a fori epwi pwiin lifichimas
mirin chok dn ewe king fetil a pokipok, nge ewe
fetil mi f6 ek&ran pwukuta.

2Uakiina pwe ekewe lifichimas ra eni fetilin ewe
fani meinisin. Mirin Gia apasa, “Ai Kot, Samol mi
Lapalap, Ua tingor ngonuk pwe kopwe amusala
dn noum aramas tipis. Ifa usun ar repwe tongeni
manau? Ra fokun chokiikiin o apwangapwang.”

3 Miirin, ewe Samol mi Lapalap a siwili an ekiek
0 Ura, “Mine ka kiina esap fis.”

4Iwe, a pwal wor kiinaei seni Kot ewe Samol mi
Lapalap. Ua kiina pwe Kot ewe Samol mi Lapalap
a amolitd an epwe apwiingli ndlin aramas ren
ekkei. Iwe, ewe ekkei a apwasata ewe matau mi
alolol o popuetad le kenala ewe fani.

> Mirin Ua apasa, “Ai Kot, Samol mi Lapalap, uia
tlingor ngonuk pwe kopwe ukutiu le fori ei. Ifa
usun dn noum aramas repwe tongeni manau? Ra
fokun chokiikiin o apwangapwang.

6Iwe, ewe Samol mi Lapalap a siwili an ekiek o
ura, “Mine ka kiina esap pwal fis.”

7Iwe, a pwal wor Kkiinaei seni ewe Samol. Ua
kiina pwe 1 a utd Unlkin eu tit eman a senatd
ren efoch selin awenewen. Iwe, efoch selin awe-
newen a nom lepdun.

8 Iwe, ewe Samol mi Lapalap a aisiniei, “Amos,
met ka kiina?” Nge la paliieni, “Ua kiina efoch selin
awenewen.” Mirin, ewe Samol a apasa, “Ua aea
ei selin awenewen pwe Upwe aiti ngeni nei ara-
masen Israel, pwe ra wewe ngeni eu tit mi pwor.
Iwe, Usap chien siwili ai ekiekin apwiinglir.

9 Ekewe leni mi tekia ia mwirimwirin Isaak ra
fel ie repwe tala, ekewe leni mi pin lon Israel
repwe tatakisitiu. Nge ngang tipwe U ngeni chon
leimwen Jeropoam o aukétiu mwun.”

Amos me Amasia
7.10-17
10 Miirin, Amasia ewe souasor mi nom lon Petel
a titila ren Jeropoam ewe kingen Israel o apasa,
“Amos a rawangaueek lein chon Israel. An kapas
a angauala chon ei fant.
11 Pun iei usun alon Amos, ‘Jeropoam epwe
fokun maéla lon maun, nge chon Israel repwe oola

r”

seni fanter.
12Twe, Amasia a uireni Amos, “En soufos, kopwe

feila me ikei o liwinla ngeni ewe fanu Juta, pwe

kopwe kiina anom ren om afalafal me ikenan.

13 Nge kosap chiien osunisefali me lon Petel, pun
ikei anom &n ewe king lenien fel me 4n ewe mwu
imwenfel.”

14 Mirin, Amos a paliieni Amasia, “Sap ngang
eman soufos, sap pwal ngang eman ndiin soufos.
Ngei ngang chok eman chon masen sip me chon
timwinu ekewe ird sikamor.

15 Nge ewe Samol mi Lapalap a angeei seni ai
wisen timwlnl pwiin sip o Ureniei, ‘Kopwe feila o
osuni ngeni nei aramasen Israel.’

16 Tei kopwe rongorong mine ewe Samol mi
Lapalap a ura. En ka apasa pwe uUpwe ukitiu le
osuni mine a ngau fén iten chon Israel, tsap pwal
afalafala mine a ngau ngeniir.

17 Tei mine ewe Samol mi Lapalap a Urenuk,
‘Pwiiliiom we epwe wiliti eman fefin mi amoémo
inisin fan iten lisowu me lon ei telinimw, nge
noum kewe mwan me fefin repwe mélalon maun.
Faniiom epwe aukiik o ainet, nge en kopwe maéla
lon eu fanii mi toau. Iwe, chon Israel repwe fokun

r”

oola seni fanter.

8

Arliantin Kiinddn Amos: Ewe chiiktin foiin irdn
leres
8.1-3

1Twe, a wor Kiinaei seni Kot ewe Samol mi La-
palap. Ua kiina eu chiikiin fotin irdn leres.

2Iwe, ewe Samol mi Lapalap a aisiniei, “Amos,
met ka kiina?” Nge tia palieni, “Ua kiina eu chiikiin
foln irén leres.” Miirin, ewe Samol mi Lapalap
a Ureniei, “A tori sopolan fén iten nei aramasen
Israel. Usap chiien siwili ai ekiekin apwiingiiiir.

3 Lon ena fansoun kolin lon ewe imwen king
epwe wiliti nglingtires. Epwe wor soma ekis mein-
isin. Repwe atururowu likiin, nge esap wor eman
epwe fos.” Iei usun mine Kot ewe Samol mi La-
palap a apasa.

A war dn chon Israel feiengau
8.4-14

4 Mirin, Amos a ura: Oupwe rongorong dmi mi
puratiu ekewe chon mwelele o niela ekewe chon
wolngau me lon ei fant.

5 Qua apasa, “Inet ewe chulapen popun maram
epwe wes, pwe sipwe tongeni amomo fotin wiich?
Inet ewe rénin sapat epwe wes, pwe sipwe tongeni
popuetd le amomo6? Mirin sia tongeni akikunétiu
ewe aukik o alapitd ewe liwin, pwe sipwe fori
angangen atuputup ren eu kilo mi mwal.

6 Sia tongeni amomoéla ekewe wiich mi
alcheangau ren eu liwin mi watte. Sipwe moni
ewe chon woiingau pokiten esap tongeni monétiu
an liwinimang me ewe chon mwelele ren tikikiin
liwinin eu pea chori.”

7Iwe, ewe Samol mi Lapalap dn chon Israel we
Kot a akapel, “Ellet, Uisap fokun manliikala eu lein
ar kewe fofor mi ngau.

8 Ifa usun, ewe fani esap chechech pokiten ei
fofor, nge chokewe meinisin mi nom lon resap
letipeta? Ewer, unusen ewe fani epwe chechech,
epwe pwotd o morotiu usun kolukun ewe chan-
pupu Nil lon Isip.”

9 Iwe, Kot ewe Samol mi Lapalap a apasa, “Lon
ena fansoun Upwe fori pwe akkar epwe tuputiu
leoloas, nge fantiifan epwe rochola lerén.

10 Upwe awili d&mi kewe fansoun chulap ngeni
fansoun letipeta me admi kolliin pwapwa ngeni
kolin kechii. Upwe fOri pwe dmi meinisin oupwe

ufouf uf seni tuk o raisotila mokiremi. Lon ena
fansoun tipwe fori pwe oupwe letipeta usun eman

a letipeta ren noln aleman mi mala. Meinisin
mine a fis epwe sopolong lon riaf6ii.

11 Epwe war ewe fansoun lupwen lipwe tinato
lengita won ewe fanii. Esap eu echiken mongo ika
kakan koluk, nge i eu mwonen &n aramas repwe
mochen rong dn ewe Samol mi Lapalap kapas.
Ngang Kot ewe Samol mi Lapalap tia kapas.

12 Aramas repwe saifetal seni 6tiu tori lotou,
pwal seni efeng tori 6r. Repwe saifeil o kiitta n
ewe Samol mi Lapalap kapas, nge resap fokun

kiina.
13 Lon ena fansoun ekewe fopwiil mi lioch me

ekewe aliial mi pochokil repwe turula ren ar kaka.

14 Chokewe mi akapeli Asima ewe aniin
Samaria o apasa, ‘Mwo manauen ewe koten Tan,’
ika ‘Mwo manauen ewe koten Persepa,’ ir repwe
turula, nge resap fokun usefalita.”

9

Aramas resap tongeni sti seni dn Kot apwtiing
9.1-10
1Twe, lla klina ewe Samol a litd arun ewe rongen

asor, nge a ura, “Kopwe wichi letonen tren ewe
imwenfel fan pochokil, pwe longolongun we epwe
chechech. Kopwe atatakisiretiu o atururetiu won
mokiren ekewe aramas meinisin. Nge ekewe mi
chiien manau Upwe nirela lon maun. Esap fokun
wor eman leir epwe tongeni stila, esap fokun wor
eman epwe tongeni tiwewu.

2Inamwo are ra pisin tuetiu aler ngeni ewe le-
nien sotup, pei epwe turufiir me ikenan. Inamwo
are ra feitd lang, ipwe uweeretiu seni ikenan.

3Inamwo are ra pusin op won ungen ewe chuk
Karmel, tipwe kiitteer ikenan o turufiir. Inamwo
are ra opola seniei fanilolun matau, tUpwe alliik



AMOS 9:4 Xxi AMOS 9:9

ngeni eman moniun leset mi fokun watte pwe
epwe kiitir me ikenan.

4 Inamwo are ra oola ren chon oputeer, Upwe
alliik pwe repwe ninniila. Ua fen apwiingala pwe
Upwe aroserela, nge tsap achikeer.”

> Lupwen Kot ewe Samol mi Unusen Manaman a
atapa fanitfan,

a chech,
nge meinisin mi nonom won ra letipeta.

Unusen fantfan a pwotd o morotiu usun kolukun
ewe chanpupu Nil lon Isip.

6 Ewe Samol mi Lapalap a aletd imwan won
ekewe ldng

o fori pwe lang pwolipwOlin fantfan.
A angei kolukun lematau

0 nindtiu won fantifan.
Itan ewe Samol mi Lapalap.

7Iwe, ewe Samol mi Lapalap a apasa, “Ami chon
Israel, oua wewefengen me ekewe chon Itiopia
me rei. Ua emwenawu ekewe chon Filistia _seni

Kaftor me ekewe chon Siria seni Kir usun chok tia
emwenikemiiwu seni ewe fanu Isip.

8 Nengeni, ngang Kot ewe Samol mi Lapalap Ua
nenengeni ewe mwin Israel mi uren tipis. Iwe,
Upwe ataala seni won faniifan, nge tisap chdk un-
usen arosala mwirimwirin Jakop.

9 Ngang Upwe alliik ngeni chon oputen Israel,
pwe repwe morei ekewe chon Israel. Ngang tipwe

moreer me lein chon ekewe mwi meinisin usun
eman a morei folin wiich lon eu moromor, nge

esap wor efou kikiin foin epwe morotiu lepwil.

10 Nge ekewe chon tipis meinisin me lein nei
aramas repwe madla lon maun, ir chokewe mi
apasa, ‘Esap wor och feiengau epwe torikich.” ”

Kot epwe alisefilietd Israel

9.11-15

11 Iwe, ewe Samol mi Lapalap a apasa, “Epwe
war ewe fansoun lupwen upwe ausefdlieta ewe
mwiun Tafit mi wewe ngeni eu imw mi turula.
Upwe apinasa pwangan o forsefdli mine a ta me
won. Upwe fOrsefdli pwe epwe usun chok lon

fansoun lom.
12 Twe, ekewe aramasen Israel repwe

nemenisefidli ekewe lusun fani me lon Etom,

pwal ekewe mwil meinisin mi fou itei wor me

lom.” Iei usun alon ewe Samol mi Lapalap, ewe

epwe fori ekei f6for.

13Twe, ewe Samol mi Lapalap a apasa,

“Epwe war ewe fansoun

pwe ewe chon tu pwil ekdrin wes le tu,

nge ewe chon kinikin a popueté le kinikin.

Nge ewe chon puri foln irdn wain ekdran wes le
pupu,

nge ewe chon fofot a popueta le fofot.

Wain mi arar epwe suputiu seni ekewe chuk

0 pu seni ekewe chukutekison meinisin.

14 Upwe aliwinisefdli nei aramasen Israel ngeni
fanter,

nge ir repwe ausefalietd ekewe telinimw mi tala o

nonom lor. L : .
Repwe fotuki tanipin wain o {in wain seniir,

repwe tanipi o mongo uan.
15 Upwe fotuki nei aramas lon fanter,

nge esap wor eman epwe uttisefdliretd seni ewe
fani tia ngeniir.”

Iei usun ewe Samol mi Lapalap ami we Kot a
apasa.

